
ననీ, ఆయన సృష్టి అంతా స్తబ్ధమైన మాయ తప్ప మరేమీ కాదనీ పవిత్ర గ్రంథాలు వెల్లడించే భావన).

మీరాబాయి ఆనంద పారవశ్యంతో అనేక కీర్తనలు కట్టింది; వాటిని ఈనాటికీ భారతదేశంలో పదిలపరుచుకుంటారు. వాటిలో ఒకటి కింద అనువదిస్తాను :



“ప్రతినిత్యం స్నానంచేస్తేనే దేవుడు సాక్షాత్కరించేటట్టయితే

 వెంటనే నేను తిమింగిలాన్నవుతాను, అఖాతంలో;

 దుంపలూ పళ్ళూ తిన్నంత మాత్రాన తెలిసేటట్టయితే ఆయన,

 నేను మేకజన్మ ఎత్తితేనే బాగుండు ననుకుంటాను;

 జపమాల తిప్పితేనే ఆయన బయటపడతాడంటే

 రాకాసి పూసల పేరుతోనే జపాలు చేస్తాను;

 రాతిబొమ్మలకు మొక్కడంవల్లనే ఆయన తెరమరుగు విడుస్తాడంటే

 పాషాణమయమైన పర్వతాన్నే పూజిస్తాను సవినయంగా;

 పాలు తాగితేనే ఆయన్ని ఒంటబట్టించుకోవచ్చునంటే

 ఎన్నో పాడిదూడలకూ పసిపిల్లలకూ ఆయనీపాటికి తెలిసిపోయే ఉండాలి;



 సతిని విడిచిన మాత్రాన దేవుడికి పిలుపందుతుందంటే

 వేలకొద్దీ జనం నపుంసకులయిపోరా మరి?

 మీరాబాయికి తెలుసు, దేవుణ్ణి కనుక్కోడానికి

 తప్పకుండా ఉండవలసింది, ప్రేమ ఒక్కటేనని.”




భాదురీ మహాశయులు యోగాసనంలో కూర్చుని ఉండగా, చాలా మంది విద్యార్థులు, ఆయన పక్కన ఉన్న పాంకోళ్ళలో రూపాయలు పెట్టారు. భారతదేశంలో సంప్రదాయ ప్రకారంగా భక్తితో ఇలా సమర్పించడమన్నది, శిష్యుడు తన భౌతిక సంపత్తిని గురువుగారి పాదాల ముందు

"https://te.wikisource.org/w/index.php?title=పుట:Oka-Yogi-Atmakatha.pdf/132&oldid=344452" నుండి వెలికితీశారు

		 ఈ పేజీలో చివరి మార్పు 22 ఫిబ్రవరి 2021న 17:55కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

